
Leygardagin hendi
eitt óhapp á ferju-
leguni í Leirvík, tá ein
maður varð yvir-
koyrdur av bili á veg í
land. Nú verkfals-
vaktir og forðingar
standa á bryggjuni er
sera trongligt hjá
ferðafólki og bilum at
sleppa til og frá
Dúgvuni, men
Strandferðslan og
arbeiðarafeløgini á
staðnum halda ikki,
at trygdin er niður-
sett av forðingunum

VERKFALL
Stefan í Skorini

Umstøðurnar hjá ferðafólki
og bilum at sleppa í land og
umborð á Dúgvuna í Leir-
vík eru versnaðar, nú forð-
ingarnar hjá verkfalsvakt-
unum avmarka plássið hjá
ferðafólki og bilum at av-
greiða síni ørindi á ferju-
leguni. 

Tinglimir og onnur hava
eisini gramt seg um og víst
á, at trygdin umborð á
strandfaraskipunum ikki er
í lagi, tá ferðafólk skulu í
land og umborð á skip eftir
somu landgongd sum bil-
arnir. M.a. verður ført fram,
at fólk standa á bildekkin-
um, áðrenn skipið hevur
lagt at.

Leygardagin beint eftir
middag hendi eitt óhapp á
ferjuleguni í Leirvík. Ein

maður var yvirkoyrdur, tá
hann gekk tvørturum
gloppið í forðingunum, har
bilarnir koyra út, og beinið
kom at liggja undir dekk-
inum.

Sera nógv fólk varð savn-
að á ferjuleguni um hetta
mundið, tí tey bíðaðu eftir
at sleppa umborð. Tí savn-
aðist nógv fólk framman-
fyri lítla opinum í forðing-
unum og bíðaði eftir at bil-
arnir vóru farnir í land.
Sostatt var nógvur meldur á
ferjuleguni.

Trygdin ikki niðursett
Strandferðslan sigur, at
hennara ábyrgdarøkið
gongur bara til endan á
rampuni. Økið á bryggjuni
sjálvari hava havnarmynd-
ugleikarnir ella løgreglan
ábyrgdina av. Tí hava
Strandfaraskip Landsins
ikki ábyrgdina av, hvat fer

fram á bryggjuni sjálvar.
Hetta vísir Reidar Nónfjall,
stjóri, á.

Hann sigur, at enn hava
tey ikki fingið nakra frá-
boðan frá manning ella
skipara um, at trygdin ikki
er í lagi.

Pól Jákup Thomsen,
fólkaflutningsleiðari, metir
heldur ikki, at trygdin er
niðursett av forðingunum.
Hann vísir á, at ferðafólk
og bilar verða hildin skild
hvør frá øðrum. Um óhapp-
ið sigur hann, at sum hon-
um er greitt frá, so var tað
eitt hendiligt óhapp, ið
kann koma fyri, men sum
sjálvandi er sera óheppið.

Kann ikki gerast
øðrvísi
Jógvan Heinesen, formaður
í Leirvíkar arbeiðsmanna-
felagi, ið skipar fyri forð-
ingunum, metir heldur ikki,

at ferðafólkini eru í størri
vanda nú enn áður. Hann
vísir samstundis á, at
trygdin umborð á skipun-
um ikki altíð er av teimum
bestu.

Sambært Jógvani Heine-
sen gongur alt fyri seg við
skili, tá ferðafólk fara um-
borð og í land, og hann vísir
á, at manningin ger sítt
arbeiði til lítar.

Formaðurin sigur, at
forðingin ikki kann gerast
stórvegis øðrvísi, tí enda-
málið er, at bilar við vøru
als ikki skulu sleppa í land.
Tí verður forðingin ikki
broytt.

Maður ákoyrdur á
ferjuleguni

Sera trongligt er á ferjuleguni í Leirvík, nú forðingarnar hjá verkfalsvaktunum standa
frammanfyri rampuni   Savnsmynd

FISKIVINNUMESSA
Jústinus Leivsson
Eidesgaard

Runavík: Vinnulívsstjórin í
Umanak kommunu í Grøn-
landi, Niels Løvstrøm, og
fiskistjórin, Apollo Math-
iassen, eru á fiskivinnu-
stevnuni í Runavík, og teir
fjala ikki út yvir, at AWI-
bátarnir hava lokkað teir
langa vegin til Føroya.

– Vit hava áhuga í øllum
tí nýggjasta innan fiski-
vinnu, sum vit kunnu brúka
í okkara kommunu, men
serliga eru tað AWI-bát-
arnir hjá Aðalstein Ant-
oniussen, sum lokka. Hesir
bátar eru sera væl egnaðir
til okkara leiðir. Higartil
hava vit fyri tað mesta roynt
eftir svartkalva, men nú
krabbafiskiskapurin hevur
tikið seg upp longur suðuri
í Grønlandi, seta vit stórar
vónir til hendan fiskiskap

eisini her hjá okkum, sigur
Niels Løvstrøm, vinnu-
stjóri.

– Vit eru sera spentir
uppá nýggja 39 fóts AWI-
bátin. Hann er væl egnaður,
tí hann hevur so stórt dekk.
Hann ber seg væl og riggar
eisini væl í ísinum og er
sterkur, sigur Apollo
Mathiassen.

Umboð fyri fimm grøn-
lendskar kommunur eru á
fiskivinnustevnuni í
Runavík.

– Vit bjóðaðu øllum
kommununum í Grønlandi,
sum vit hava havt samskifti
við til fiskimessuna, og tað
hevur loyst seg, hyggja vit
eftir grønlendsku luttøkuni,
sigur Eyðun Antoniussen
frá AWI Boats.

Úr Umanak á fiskivinnustevnu

FISKIVINNUMESSA
Jústinus Leivsson
Eidesgaard

Runavík:Stóra altjóða
fiskivinnustevnan í Runa-
vík varð sett við hornblástri
og kórsangi og mynigu
røddini hjá Anfinni Kalls-
berg, løgmanni. Hann fegn-

aðist um, at hesaferð sýndu
føroyingar fram á jøvnum
føti við útlendingar, har
aðalmálið er at selja um
landamørk.

Á jøvnum føti
við útlendingar

Mynd: Jens K. Vang

Barnatroyggja
við kraga

